
Chjama à un rigiru altru da trattà a rumènzula in Corsica 
 

Incinerà i mulizzi, una pratesa anticogna 

 
 

   L’accatamansate di a rumènzula ùn bàstanu da ghjustificà a custruzzione d’un inceneritore. chjamatu cù 
riserva « unità di valurisazione energetica »  
A poca primura di u capatoghju dipoi dicine d’anni hà cunduttu à ‘ssa péssima  scelta : brusgià a rumènzula da 
mandà à caternu l’ammulizzate ch’ùn si ponu più pate, ma,  fendu nasce à tempu un mulizzu ancu più dannìficu. 
 
Ancu s’elle hè state accunciate  e tecnulugìe più alte, i stacci làscianu vultulà per aria una mansa di prudutti 
chìmichi periculosi, è à mezu, e diussine, traccunnisciute. 
U pocu è tantu di robba  chì ferma  ( brìsgiuli è cènere) hè toscu veru ancu ellu. 
 
L’inceneritore, ch’ellu si vole fà per ‘ssi 25 à vene, imbrutta è arruina a salute di tutti, costa caru è ùn si puderà 
megliurisce. 
Poca ghjente serà impiicata è troppu soldi seranu cuncessi da tirà ne un prufittu veru. 
Di più hè dannìficu per l’ecunumia,  và à l’incontru di u turisimu chì face valè una  natura corsa 
schietta, và à l’incontru dinù di l’agricultura chì vole fà valè robba di qualità. 
 
Ci vulerà o mancu 150 millioni  d’eurò ad avanzà, in più di e spese da mantènelu ( da cambià i staccii per un dettu) 
prezzi chì anu da cresce à misurà di l’anni è di e norme à vene, da inghjennà una càrica sempre più impurtante per 
u clientame. 
À u più s’anu da impiicà una trentina di persone è i benefizii tirati da i patti spari chì e cullettività lucale facenu cù 
l’intraprese sfruttatrice  vòltenu à l’azziunarii o à i stock ozzione di e multinaziunale più maiò.  
 

Di pettu à tanti prublemi inghjennati da l’inceneritore (disguasti tremendi, prezzu sprupusitatu, mancanze 
tècniche), l’Europa sana sana scanta l’incenerazione. Ci vulerà ch’ella caschi à a Corsica, salva ch’ella era a 
nostra ricchìssima terra ? 
 
Femu chì allocc’à dece anni ùn ci sia nimu à dì : è chì ne sapìamu ! 
 
L’accunsenti internaziunali in quantu à a prutezzione di a Salute è di l’ingiru vòlenu chì lu 2020 ùn si pòssinu più 
pruduce mulizzi urgànichi di longa vita (POP) , trà qualessi, e diussine. 
 
Ch’emu da fà di quessu l’inceneritore, da induve sòrtenu quelli POP, invelennata ch’ella sarà a 
nostra robba, à nostra ghjente è a nostra terra ? 
Ch’anu da esse i prudutti di qualità : casgi, mele, pisticcina, oliu, vini, ecc… ? 
Chì ci aspittarà, in quantu à u prezzu è i danni, da u trattamentu centralizatu è u trasportu per 
istrada o per  viaferrata di a rumenzula guasi sana mancu  prescelta, è chì ne serà di ciò chì 
fermerà o di ciò ùn puderà brusgià ? 
 
A Corsica si merita un prughjettu di prima trinca, quant’ella hè di prima trinca a so ricchezza 
naturale 
 
 

 E pussibilità  vere à long’andà ci sò, sò pinsate sicondu à a so geugrafia è a s’ecunumia. Nanzitutttu 
impreme l’adopru novu di a robba, à u più vicinu da induv’ellu vene u mulizzu (sminuita, prescelta, fabrica di 
suvaccione, robba messa à prò) Issi campi inghjennanu l’impiechi, dece volte di più. 
Si sfrùttanu à sfruttera e riserve naturale per ‘ssu mondu, invece, a rumènzula turnata à aduprà hè ancu ella 
robba da sfruttà, saria una pazzìa di lascià la andà di male. 
 Fighjemu puru ciò chì si face per ‘astrò, circhemu à fà megliu, a Corsica hè cusì chjuca, ci venerà più faciule. 
 

Per una robba prescelta è turnata à aduprà, per una robba messa à prò, Inceneritore micca ! 
Sia a Corsica l’isula di l’esempiu datu ! 

